
1.0 TUJUAN

Garis panduan ini disediakan untuk menilai permohonan 
kebenaran perancangan. Garis panduan ini juga bertujuan 
untuk menetapkan keperluan perancangan termasuk dari 
segi kesesuaian lokasi, jenis premis, penggunaan ruang, 
kebolehsampaian dan kemudahan yang diperlukan untuk 
menjalankan aktiviti pusat tuisyen di kawasan Wilayah 
Persekutuan Kuala Lumpur.

2.0 OBJEKTIF

i. Memastikan pusat tuisyen beroperasi di kawasan yang 
sesuai dengan mengambil kira pembangunan kawasan 
sekitar, ciri-ciri keselamatan dan penyediaan kemudahan 
yang mencukupi.

ii. M e w u j u d k a n  s a t u  g a r i s  p a n d u a n  u n t u k 
m e m p e r t i m b a n g k a n  p e r m o h o n a n  k e b e n a r a n 
perancangan penubuhan pusat tuisyen.

iii. Memberikan kefahaman dan panduan kepada pihak awam/
pemohon tentang perkara yang diambil kira oleh pihak 

DBKL dalam mempertimbangkan permohonan penubuhan  
pusat tuisyen.

3.0 SKOP

i. Garis panduan ini terpakai semasa mempertimbangkan 
ulasan atau permohonan penubuhan pusat tuisyen yang turut 
meliputi pusat komputer, pusat bahasa/komunikasi, pusat 
latihan perdagangan, pusat latihan kemahiran (vokasional), 
pusat bimbingan dan pusat perkembangan (Smart Reader, 
Kumon dan lain-lain).

ii. Garis panduan ini mencakupi aktiviti pusat tuisyen yang 
dijalankan di dalam bangunan perdagangan dan bangunan 
institusi sedia ada.

PENUBUHAN PUSAT TUISYEN

4.0 TAKRIF PUSAT TUISYEN

Akta Pendidikan 1996 (Akta 550) dan Peraturan-peraturan 
Terpilih mentakrifkan pusat tuisyen sebagai sesuatu 
institusi pendidikan yang khusus memberikan pendidikan 
bimbingan atau membantu seseorang murid sesuatu 
sekolah atau seseorang murid yang sedang belajar di sesuatu 
institusi pendidikan swasta bagi menyediakan murid itu  
menduduki peperiksaan.

5.0 DASAR PERANCANGAN DAN PERUNTUKAN  
UNDANG-UNDANG

Pelan Struktur Kuala Lumpur (PSKL) 2020:

EC7: DBKL akan menggalakkan, mempromosi dan 
memudahkan pembangunan pendidikan dan kesihatan 
sebagai perkhidmatan yang boleh dipasarkan.

Dewan Bandaraya Kuala Lumpur (DBKL) menerusi dasar 
pembangunan pendidikan serta perundingan dengan pihak 
berkuasa dan agensi yang berkaitan, melaksanakan program 
bagi menggalakkan, mempromosi dan memudahkan 
pembangunan pendidikan sebagai suatu perkhidmatan yang 
boleh dipasarkan.

Pembangunan perkhidmatan pendidikan telah menjadi aktiviti 
ekonomi yang semakin penting yang boleh dipromosikan 

secara agresif sebagai perkhidmatan komersil untuk pasaran 
eksport dan tempatan.

Dasar Perancangan Semasa

Aktiviti institusi pendidikan dalam bangunan perdagangan, 
yang tidak melebihi 8,000 kaki persegi, tidak memerlukan 
kelulusan perancangan.

Peruntukan Undang-undang

i. Kaedah-kaedah (Perancangan) (Kelas-kelas Kegunaan) 
Bandaraya Kuala Lumpur 1980

 Aktiviti pusat tuisyen adalah bersamaan aktiviti institut 
perdagangan – sekretaris, teknik, vokasional dan lain-lain 
yang dikategorikan dalam zon guna tanah perdagangan. 
Aktiviti ini juga dikategorikan dalam zon guna tanah 
pelajaran.

ii.  Draf Kaedah-kaedah (Perancangan) (Kelas Kegunaan 
Tanah dan Bangunan) WPKL 2014

 Aktiviti pusat tuisyen dikategorikan di bawah Kelas D3 – 
Kemudahan Pendidikan.

iii. Akta Pendidikan 1996 (Akta 550) dan Peraturan-
peraturan Terpilih

 Akta Pendidikan 1996 (Akta 550) dan Peraturan-peraturan 
Terpilih diwartakan bertujuan untuk mengadakan 
peruntukan bagi pendidikan dan juga bagi perkara yang 
berkaitan dengan isu pembangunan pendidikan. Seksyen 
79 Bahagian VIII Akta ini memperuntukkan bahawa setiap 
institusi pendidikan (pusat tuisyen) yang ditubuhkan perlu 
didaftarkan dengan Ketua Pendaftar di Jabatan Pelajaran.

 Akta ini diwujudkan bagi menyelaras dan menjamin 
perkhidmatan yang disediakan di institusi pendidikan 
khususnya pusat tuisyen, memenuhi standard minimum 
yang boleh diterima dari segi keselamatan dan keselesaan 
penghuninya.

Bil. Perkara Garis Panduan

1. Zon guna tanah

i. Aktiviti pusat tuisyen boleh dipertimbangkan di zon LC, MX (ruang lantai 
perdagangan) dan PF.

ii. Aktiviti pusat tuisyen juga dibenarkan dengan bersyarat di di zon guna 
tanah CCC, MC, IP,  MXI, TP, TV, R1, R2, R3, EHA, PH dan INT.

Nota: Di antara kriteria penilaian adalah:-
•	 Berfungsi sebagai kemudahan penduduk sekitar dan tidak menimbulkan 

kacau ganggu.
•	 Penggunaan ruang IP, MXI dan TP boleh dibenarkan bagi aktiviti 

pendidikan berorientasikan vokasional dan kemahiran.

6.0  KRITERIA PERANCANGAN

Kriteria Perancangan Garis Panduan Perancangan Taska

i. Jenis Premis 
 yang Dibenarkan

•		 Rumah	banglo	(lot	sudut).

•		 Rumah	berkembar	(lot	sudut).

•		 Rumah	berangkai	(lot	sudut).

•		 Rumah	pangsa/pangsapuri	(Ulasan	Bomba	diperlukan	bagi	permohonan	
untuk premis yang melebihi dua tingkat).

•		 Kompleks	perdagangan	(Ulasan	Bomba	diperlukan	bagi	permohonan	untuk	
premis yang melebihi dua tingkat).

•		 Bangunan	masjid/surau/madrasah/rumah	ibadat	bukan	Islam*.

•		 Bangunan	institusi*.

•		 Bangunan	dewan	orang	ramai	/dewan	serba	guna.

•		 Bangunan	khusus	dalam	kawasan	industri.

*		 Kelulusan	perancangan	berasingan	tidak	diperlukan	bagi	menjalankan	
aktiviti Taska memandangkan aktiviti ini ialah aktiviti sokongan untuk 
kegunaan keagamaan/institusi.

Bil. Perkara Garis Panduan

2. Jenis bangunan/premis 

i. Rumah kedai

ii. Kedai pejabat

iii. Kompleks perdagangan:

 a. Pusat beli-belah

 b. Bangunan pejabat

iv. Sekolah, bangunan institusi, dewan serba guna dan bangunan keagamaan.

v. Ruang khas dalam bangunan pangsapuri/rumah pangsa.

vi. Bangunan industri (khusus untuk aktiviti pembelajaran berkaitan 
kemahiran). Tidak digalakkan di kawasan industri berat dan tercemar.

vii. Bangunan khusus untuk tujuan pusat tuisyen.

Nota:

•	 Kebenaran JMB/MC diperlukan bagi pembangunan berstrata.

•	 Mematuhi kehendak Undang-Undang Kecil Bangunan dan kebombaan 
seperti penyediaan tangga kedua.

Bil. Perkara Garis Panduan

3.
Pusat tuisyen yang tidak 
memerlukan kelulusan 
perancangan

i. Penukaran guna lantai tidak melebihi 8,000 kaki persegi pada bangunan/
premis.

ii. Ruang lantai yang telah dikhaskan untuk aktiviti pusat tuisyen/pembelajaran 
dalam kelulusan pelan bangunan.

4. Kesesuaian dengan aktiviti 
bersebelahan

i.  Pusat tuisyen tidak digalakkan beroperasi berhampiran dengan aktiviti 
yang kurang sesuai seperti premis pertaruhan dan perjudian, pusat hiburan, 
taman tema dan industri pembuatan mencemar.

ii.  Tidak dibenarkan di ruang lantai dalam bangunan yang dikhaskan untuk 
kawasan sepunya (common area) bagi tujuan ruang legar, koridor, foyer, 
ruang perkhidmatan, M & E dan tempat letak kereta.

Bil. Perkara Garis Panduan

5.  Kemudahan 

A.  Pusat Tuisyen (Luas lantai tidak melebihi 8,000 kaki persegi)

i. Tandas berasingan untuk lelaki dan perempuan.

ii. Ruang untuk berehat/menunggu dengan keluasan minimum 100 kaki 
persegi.

iii. Bilik darjah/kelas hendaklah dilengkapi dengan kemudahan  
penyaman udara.

B.  Pusat Tuisyen (Luas lantai melebihi 8,000 kaki persegi)

i. Tandas berasingan untuk lelaki dan perempuan.

ii. Ruang untuk berehat/menunggu dengan keluasan minimum 100 kaki 
persegi.

iii. Bilik perbincangan dengan keluasan minimum 100 kaki persegi.

iv. *Bilik	solat	berasingan	untuk	lelaki	dan	perempuan	dengan	keluasan	
minimum 100 kaki persegi (bagi setiap ruang solat lelaki dan perempuan) 
dan disertakan dengan tempat berwuduk.

v. Bilik darjah/kelas hendaklah dilengkapi dengan kemudahan  
penyaman udara.

vi. Tempat meletak motosikal yang bersesuaian untuk kegunaan pelajar.

 Nota:	*	Kemudahan	ini	disediakan	mengikut	kesesuaian	pusat	tuisyen	dari	segi	bilangan	pelajar	dan	anutan	agama.

Bil. Perkara Garis Panduan

6. Reka bentuk bangunan
i. Penyaman udara yang terlindung daripada pandangan awam.

ii. Mematuhi kehendak Jabatan Bomba dan Penyelamat Malaysia.

7. Tambahan dan perubahan
i. Mematuhi Undang-Undang Kecil Bangunan WPKL 1985.

ii. Memastikan aktiviti yang dijalankan tidak menimbulkan kacau ganggu.

7.0  TARIKH KUAT KUASA

Garis panduan ini mula berkuat kuasa pada 1 Januari 2015.

